
OI SA SEGUNDU E ÙRTIMU GIORRONADA DE SA FAINA 

DE SCREENING “SARDUS E SIGURUS”.  

Ariseru funt stètius fatus 690 test, unu nùmeru prus bàsciu de su chi abetamus.  

Considerau ca in is ùrtimus cidas c'est stètiu unu nùmeru mannu de cuntàgius ( da 2 a 13) e ca funt 

stètius marcaus duus casus de varianti inglesa de su covid,  

INVITAUS is tzitadinus a spendi 5 minutus de su tempus insoru po fai su test.  

Prus bortas si criticat - e fintzas a rexoni - sa sanidadi pùblica po no essi eficenti; candu perou benit 

propònnia una faina de importu - e fintzas a indonu- cumenti is test lestrus po sbicai su virus, meda 

genti amostat pagu interessu.  

No est àteru ca unu esàmini mèigu fàcili fàcili, ca perou est de importu po circai is casus de 

positividadi e frimai su spàinu de is cuntàgius e custu depit interessai totus.  

Non siais egoistas, pensai a bosàterus ma fintzas a is personas ca abitai, ca bivint cun bois, a is fillus, 

genidoris, ajajus.  

Oràriu de oi: H. 8.30-13, 14-17.45. 

